
Haurrak ginela, euskaraz 
bizi arren, gaztelaniaz 
egiten genituen bi jar-

duera etorri zaizkit burura gaur: 
bat espirituekin hitz egitea zen. 
Behin baino gehiagotan saiatu 
ginen, hilerri zaharrera joateko 
ganora eduki genuen baina es-
piriturik ez zen inondik ageri. 
Hala ere, behin gorputzetik 
irtendakoan euskara galduko 
zutelakoan-edo, gaztelaniaz 
deitzen genien gurera etortzeko. 
Ez ziguten kasurik egin, ez ziren 
inoiz etorri gaztelaniaz aritzen 
ziren espiritu haiek. 

Burura etorri den beste gauza, 
eskuekin jolasten zen jokoa izan 
da: On Federikok bere emaztea hil 
zuen, txiki-txiki egin eta zartagi-
nera bota zuen. Sekulako grazia 
egiten zigun, bai gaiztoa gizona! 

On Federiko haren istorioa 
hamaika aldiz errepikatu da, 
jolasik gabe, komunikabideetan. 
Eta errepikatzen dihardu, izan 
gorpu forman ala isilpeko istorio 
moduan. Azaroaren 25ean, Ema-
kumeen aurkako indarkeriaren 
kontrako nazioarteko eguna da. 
Izen luzea du, aurka eta kontra 
asko, baina sekula ez nahikoak. 
Zoritxarrez, maiz-askotan erre-
pikatzen diren kontuak dira, 
errespetuaren esentzia non dagoen 
ez dakitenen aldetik. Gizartearen 
argazkirik ilunena da, aspaldian 
aldaketa bat behar duena. 

Maiz-askotan ikusi dugun zuri-
-beltzeko argazki horrena bezala; 
maiz edo askotan, beti izango 
delako sarri-sarri. Akabo. Olen-
tzero nor zen jakin genueneko 
bizipen bera zabaldu zitzaidan 
barruan pasa den asteburuan: 
Joseba Sarrionandiaren egungo 
argazkia ikusi ahal izan genuen. 
Akabo zuri-beltzeko argazki hura; 
desagertu dira artilezko jertseak 
eta bizar beltzak. Jarri diogu 
aurpegia zuri-beltzekoa zela uste 
genuenari. Akabo mitoa, Sarriren 
galdera ikurra ezabatu dugu. 

Mitoa erori zaigu, dena argitu 
da. Elena Francis hura existitzen ez 
zela jakin zutenean bezala izan da: 
baina are euskaldunago, epikoago 
eta exotikoagoa da gurea. Horre-
tan, bederen, irabazi diegu. 

Sarrik badu aurpegia, hezur-
-haragizkoa da. On Federikok 
aldiz, gehiegi ezkutatzen du bere 
burua, eskua dantzan jartzen 
duen arren.  

Maiz-askotan

aiurri aldizkaria kioSkoetan ere Salgai
Harpidedun ez denak aldizkaria erosteko aukera dauka hamabostean behin, 2 eurotan.

 Azaroaren 25ean, 
Emakumeen aurkako 
indarkeriaren kontrako 
nazioarteko eguna da. 
Izen luzea du, aurka 
eta kontra asko, baina 
sekula ez nahikoak”

luze etA zABAl   amaSa-villabona

argazkilaritza   KiroL arLoaZ Gain, ErrETraTUa ETa TEKniKa EZBErdinaK LanTZEn ari da

Egoitz Bengoetxea, argazki kamera eskuan hartuta abiatzen da kalera maiz. Enkarguz edo 
bere kabuz egiten du lan eta irudi asko www.otxabi.com gunean zintzilikatzen ditu.

Begirada berezi eta  
zorrotzeko argazkilaria

gaztetxotan piztu zitzaizun argazkilaritza-
rekiko zaletasuna. nolatan?

Umetatik erakarri izan nau argazkilaritzak. 
Aita eta osaba bereziki, maiz ikusten nituen 
mendian argazkiak ateratzen. Umea nintzela, 
normala denez, aitak ez zidan bere argazki 
kamera erabiltzen uzten eta, noski, debekatuak 
erakarri egiten du beti. Osabak eman zidan 
nire lehenengo argazki kamera. Gogoan dut 
80ko hamarkadako kamera zahar bat zela eta 
harekin ateratako argazkietako bat, udako 
lehiaketa batera aurkeztuta argazki kamera 
analogikoa irabazi nuela. Gerora, lanean 
hasitakoan, lehenengo kamera dijitala erosi 

nuen eta haren bidez beste argazki lehiaketa bat 
irabazi nuen, kamera hobexeagoa lortuz. Soka baten 
modura, batak bestea ekarri zuen.

zer eragin izan du mendiak zure argazkilari 
bidean?

Mendiagatik izan ez balitz, nik uste, 
agian ez zitzaidakeela barruko harra 

piztuko. Hasieran mendiarekin 
lotzen nuen beti argazki kamera. 
Halaxe ikusi izan baitut etxean. 
Gerora kamerarekin gauza 
gehiago egin zitekeela jabe-
tzen hasi nintzen pixkanaka. 
Momentu honetan egoe-
rak erretratu eta bestelako 
tekniketan esku hartzera 
bultzatu nau, baina batik 
bat, kirolaren alorra ari 
naiz lantzen. 

Azken batean, gustuko 
dudan mundura bideratu 

dut argazkilaritza: kirolera eta mugimendura... Sare 
sozialei esker abantaila dugu orain, bakoitzak bere 
estiloa izan arren, ikusitako gustuko irudiak imi-
tatzen ahalegintzen baikara. Nire kasuan, hasieran 
mugimendurik gabe, –izoztuta–, ateratzen nituen 
kirolariak, gerora jokoak egiten hasi nintzen; izerdi 
zipriztinak ere harrapatzen saiatzen edota flashare-
kin mugimendua bilatzen. 

eskatuta edo zure gisara, nola egiten duzu 
lan?
Enkarguez gain, nire kabuz argazki ugari ateratzen 
dut. Kirol saio ugaritara gerturatzen naiz kamera 
eskuan hartuta. Esaterako, ez naiz batere autozalea, 
baina martxoan Gabirian eta uda amaieran Ara-
maion bi rallytan aritu nintzen argazkiak ateratzen 
eta autoen mugimendua jasotzen asmatu nuelako, 
oso harrera beroa izan zuten argazki haiek. Eta noski, 
oso pozgarria izan zen hura niretzat. Pilotalekuetara 
ere askotan joaten naiz argazkiak egitera. Frontoian 
zaila da argazki onak ateratzea eta halakoren bat ate-
ratakoan asko zabaltzen dira. Jendeak nire argazkiak 
gogoko dituela, interesa daukala eta erabili egiten 
dituela ikusteak asko motibatzen nau.

argazki dotoreak atera arren, hobetzen eta 
ikasten jarraitzeko aukera egin duzu. zertan 
ari zara zehazki?
Zenbat eta gehiago ikasi, oraindik ikasteko geratzen 
zaidan guztiaz konturatzen naiz. Oso gai zabala da 
argazkilaritza. Hasieran hastapen ikastaro bat egin 
eta nahikoa izango zela pentsatu arren, jarraitu 
bezala, sekula amaitzen ez den mundua dela jabetu 
naiz. Hastapen ikastaroak nonahi aurkitzen dira, 
baina kosta egin zitzaidan nik nahi nuen hura 
aurkitzea, gai zehatzak eskaintzen baitituzte. Flasha 

amaSa-villabona   herriz herri

erabiltzeko edota edizio lana egiteko ikastaroak 
egin izan ditut eta, orain, ikastaro potoloagoarekin 
ari naiz Donostian: hastapenetik hasi eta, estudioa, 
errebelatua, analogikoa, kamera tipo ezberdinak..., 
arlo ezberdinak lantzen ditugu bertan. Bi urteko 
ikastaroa da eta askorako ematen du horrek. Aur-
ten lanarekin ondo uztartzen dut eta gustura nabil. 
Probetsua atera nahi diot ikastaroari eta eskolara 
joateaz gain, nire kabuz, etxean ere praktikatzen 
ari naiz; gainerakoan airean gera baitaiteke jasotako 
informazio asko.

une honetan zaletasuna duzu argazkilaritza. 
zein norabide hartu nahiko zenuke etorki-
zunera begira?
Argi daukat argazkilaritzatik atera nahiko nukeela 
bizimodua. Kontziente naiz oso zaila dela, baina 
ez dut saiakera egin gabe geratu nahi. Pixkanaka 
mundu horretan sartzen ari naiz: umeen erretratuak 
egin ditut, baita ezkontzaren bat ere, enkarguren 
batzuk ere baditut lotuta... Zaletu bezala jarraituko 
banu, ezetz esango nioke ezkontza batean argazkiak 
egiteari, baino bide horretatik tira nahi dudalako hasi 

naiz pauso horiek ematen. Orain artean ez nintzen 
ausartzen, baina argazkilaritza lanbide bihurtzeko 
saiakeran hasi naiz. Burutzen ari naizen ikastaroak 
bidea argitzen eta konfiantza hartzen lagundu dit. 
Eskolan nabilela aprobetxatuz, irakasleari erakusten 
dizkiot tarteka nire argazkiak eta bere iritziak entzu-
nez ere asko ari naiz ikasten. Azken urte honetan, 
gaia serio hartu dudanetik, neronek ere eboluzioa 
ikusten dut nire argazkietan. 

ikuspegi ezberdineko argazki bereziak egi-
ten dituzu...
Egun, guztiok ateratzen ditugu argazkiak eta zer edo 
zer ezberdina egiten saiatzen naiz. Orain argazki 
kamera profesionala dut, baina orain artean, lehen 
mailakoa ez zen kamerarekin ibili naiz. Esaterako, 
Zegama-Aizkorri mendi lasterketara argazkiak 
ateratzera joandakoan, nirea baino kamera hobeak 
ikusten nituen nonahi eta nabarmentzekotan, irudi 
ezberdina atera beharra neukan. Horretarako enfoke 
desberdinak hartuz, ezohiko angularrak erabiliz..., 
berezitasunei garrantzia ematen ikasi dut. Argaz-
kiak egiteko lurrean arrastaka ibiltzen naiz maiz; 

Bitxikeria
Jarraitzaile asko du otxabi 
webguneak, baina sarean 
ibiltzen ez den jende askok 
galdetu omen dio argazkilari 
ote dabilen, aiurri aldizkarian 
argitaratu ziren Hassan 
ait Chaou korrikalariaren 
argazkiak ikusitakoan. 
“Harrituta geratu nintzen, 
bizitza guztia baitaramat 
argazkiak ateratzen, baina 
noski, momentuan ez nintzen 
kontziente jende guztia ez 
dela interneteko erabiltzaile 
eta jende asko orduan jabetu 
zela zertan nenbilen”, adierazi 
du.

Jon ander artola errebote jokalariari eginiko argazkia, 
villabonako errebote plazan.

azpi-azpitik hartutako enkuadreak edota lurraren 
desenfokeak asko gustatzen baitzaizkit. Lehen mai-
lako kamera esku artean hartuta, beste liga batean 
sartu naiz orain. 

kamera digitalaz gain, ez duzu analogikoa 
alde batera baztertu... 
Gutxitan egiten dut, garesti ateratzen delako eta 
prozesua nahiko zaila delako egun, baina izugarri 
gustatzen zait karretea erabiliz argazkiak ateratzea. 
Aitak umetan uzten ez zidan kamera horri etxean ber-
tan ia erabili gabe zegoen 50 milimetroko objektibo 
finkoa jarrita, erreportajea egin diet berriki ilobei. Bi 
karrete erabili ditut, granulatutako argazkiak atera-
tzeko. Kapritxoa izan da. 80ko hamarkadako kamera 
guztiz manualarekin eta aipatutako objektiboarekin 
egin dut erreportaje guztia. Muga horiek buruari 
buelta ugari ematera behartzen dute eta ez dago 
hori baino ariketa hoberik argazkilaritzaz ikasteko. 
Karreteko kamerarekin argazkia atera aurretik, ondo 
begiratzen ikasten da, dena ondo neurtzen... 

nahi berezirik ba al duzu argazkilari be-
zala? 
Orain artean argazkiak egiteko izan dudan aukerarik 
onena, 2011n Chamonix-Saas-Feeren artean eginiko 
mendiko eskien trabesian izan nuen. Bederatzi egu-
neko ibilaldia izan zen eta egun bakar batean izan 
ezik, oso eguraldi ona egin zigun. Gauez abiatzen 
ginen bidean eta egunsentiak goiz samar harrapatzen 
gintuen. Alpeak, –mendi-orratzez, izotzez edota 
elurrez inguratuta egonda–, aukera ezin hobea ziren 
argazkiak egiteko. Momentu honetan, berriz ere 
egoera hura errepikatzeko aukera izatea gustatuko 
litzaidake, Alpeetan edota beste lekuren batean. 

Orain dakidanarekin argazki haiek hobetzeko aukera 
izango nukeela uste baitut.

abian duzu argazki ugari erakusten dituzun 
www.otxabi.com gunea...
Argazkilari gehienek webguneari euren izen-abi-
zenak jartzen badizkiote, proiektuari Otxabi izena 
jartzea erabaki nuen nik. Bitxia da, baina jende 
askok Egoitz baino Otxabi bezala ezagutzen nau 
egun. Hasieran paisaiak edota mendietako argazkiak 
zintzilikatu nituen gehienbat. Azken urtebetean kirol 
argazkietara lerratu naiz gehiago eta une honetan 
tarte hori da seguruenik guneko indartsuena. Erre-
tratuak ere tartekatzen ditut, esan bezala, alor hori 
ere lantzen ari bainaiz uneotan.

herriko hainbat kirolariri eginiko argazkie-
kin 2017ko egutegia osatu duzu… 
2013. urtean Barilotxera (Argentinara) joan nintzen 
lagun batzuekin batera eskiatzera. Bidaia aitzakia 
hartuta, egutegiak ateratzea erabaki genuen eta 
harrera ona izan zuten. Hurrengo urtean kaleratu 
ez nituenez, jendeak eskatu egiten zizkidan eta 
2015ean egutegia prestatu nuen berriro. Oso harrera 
beroa izan zuten; saltzeko ahalegin berezirik egin 
gabe, 150 aleak berehalakoan agortu zitzaizkidan. 
Aurten kirol modalitate ezberdinetan aritzen diren 
Amasa-Villabonako kirolariak hartu ditut gaitzat eta 
argazki saio bereziak egin ditut 2017ko egutegirako 
propio. Egutegirako argazki horietako asko aire 
librean atera ditut eta giroaren arabera moldatu 
naiz, saio bakoitza inprobisatuz. Egutegiak Amasa 
kafetegian, Basajaun liburu-dendan, Albisu kirol-

-dendan eta Erreka tabernan salgai daude dagoeneko, 
10 euroren truke. 

 Azken urte 
honetan, gaia serio 

hartu dudanetik, 
neronek ere eboluzioa 

ikusten dut nire 
argazkietan”

luze etA zABAl   amaSa-villabona

iñaki Salaberria eskalatzaile billabonatarra, Jaizkibelen.

Aurrera 
begira

argazkilari bidean indartsu 
aurrera jarraitzeko prest da  

Egoitz Bengoetxea:
“Gustura nago, ahoz ahokoa 
oso ondo funtzionatzen ari 
zaidalako. argazkilari batek 

egoera ezberdinetarako 
prestatuta egon behar du 

eta egin ditudan azken lanek, 
sekulako konfiantza eman 

didate”..

Elkarrizketak, txisteak, lehia-
keta, eskolako kontuak…, 
ordubeteko irratsaio osatua 

prestatzen dute Adunako herri 
eskolako kideek. Iñaki Pagola 
irakaslea izaten dute bidelagun 
prestaketa lan horietan, eta baita 
emanaldian bertan ere. 

Azken bi urteotan Adunan ari 
bada ere, eskola bat baino gehiago 
ezagutu du Iñakik bere lan ibilbi-
dean: “Ataungo eskolan ezagutu 
nuen irratiaren proiektua. Oso 
emaitza onak ematen zituen, eta 
Adunako eskolara etorri nintze-
nean, hemen ere irratia martxan 
jartzea pentsatu genuen”.

oStiral goizetan
Lehen hezkuntzako gaztetxoek 
prestatzen dituzte saioak. Guztira 
berrogei haur dira, eta, Iñakik 
azaldu duenez, taldeka banatuta 
aritzen dira: “Adin ezberdineta-
ko haurrak batzen ditugu talde 
horietan, lehendabiziko mailatik 
seigarren mailakoak arte. Txikiek 

Eskolako berritsuek 
badute euren txokoa
Adunako herri eskolak ekimen berria jarri du martxan. Ostiral goizetan, 
buru-belarri aritzen dira Berritsu irratian. 

zaharrenengandik ikasten dute 
modu horretan, eta zaharrenek 
ere txikiei laguntzen ikasten dute. 
Neska-mutil bakoitzak zeregin bat 
izaten du, eta hori prestatzen ari-
tzen dira bi astez”. Taldeak txanda-
katu egiten dira astero, eta modu 
horretan, ikasle guztiek hartzen 
dute parte Berritsu irratian.

Trebetasun asko garatzeko ba-
liagarria da irratia, Iñaki Pagolak 
azaldu duenez: “Mintzamena 
lantzen dute, bat-batekotasuna, 
baina baita irakurketa eta idaz-
keta ere. Izan ere, zuzeneko saioa 
egiteko, testu guztiak prestatu eta 

idatzi egin behar dira, eta idatzi-
tako hori irakurri egin behar da 
gero, zuzenean. Haurrek saiakera 
handia egiten dute etxean ere, 
irakurri behar duten hori ondo 
prestatzen”. Haurrengan garapen 
handia nabaritu du Iñakik hilabe-
teotan, eta argi du garapen hori 
are eta handiagoa izango dela: 

“Bat-batekotasuna, entonazioa…, 
hori guztia hobetzen ari dira, eta 
ikasturteak pasa ahala, geroz eta 
hobeto egingo dute”. 

lanean, guStura
Pozik ari dira gaztetxoak irratigin-
tzan: “Irratian aritzea noiz egoki-
tuko zaien, zain-zain egoten dira. 
Oso gustura egiten dute. Eskolan 
landutako gai ezberdinak bistara-
tzeko modua ematen die; badakite 
eskolako lagunak eta herrikideak 
nahiz etxekoak entzuten ari direla, 
eta horrek poz handia ematen 
die. Gure eskolan ez dugu testu 
libururik erabiltzen, proiektu bidez 
egiten dugu lan, eta irratiak hori 

guztia borobildu du. Proiektuei 
beste zentzu bat eman die; besteei 
eskaintzeko zerbait dira orain, eta 
modu berezian lantzen dituzte”. 
Euskara da Berritsu irratiaren hiz-
kuntza nagusia, baina gaztelaniak 
eta ingelesak ere badute tarterik: 

“Eskola hirueleduna da gurea, eta 
hori ere lantzen dugu irratian”. 

Haur Hezkuntzako txikiek ere 
parte hartzen dute irratian. “Mu-
sika jartzen dugu diska eskaintza 
atalean, eta ikasleek hitza hartzen 
dute; zoriontzeko, agurtzeko…, 
txikienak ere gerturatzen dira. 
Pixkanaka, irratia ezagutzeko au-
kera ematen die horrek. Bestalde, 
irratsaioan zehar emititzen ditu-
gun grabaketa txikiak ere egiten 
dituzte”, azaldu du Iñakik. 

elkarrizketak
Iazko ekainean egin zuten lehenda-
biziko saioa. “Joxerra Gartzia izan 
zen lehendabiziko elkarrizketatua. 
Berak lagundu zigun baliabide tek-
nikoak bilatzeko bide horretan, eta 
eskerrak emateko modua izan zen 
elkarrizketa hura. Josu Amilibia 
alkatea hurbildu zitzaigun biga-
rren saioan. Hari ere eskertu nahi 
genion irratia jartzeko emandako 
laguntza”. 

Irratiari jarraipena emateko 
asmoa dute adunarrek. 98,2 fre-
kuentzian entzun daiteke.

 Berritsu irratiari 
esker, mintzamena 
lantzen dute, 
bat-batekotasuna, baina 
baita irakurketa eta 
idazketa ere” 

inaki pagola irakaslea da berritsu irratiaren arduraduna.

98´2
abenduaren 2an egingo dute 
Berritsu irratiaren bosgarren saioa. 
Euskararen egunaren bezpera 
izanik, horixe izango da irratsaioko 
gai nagusia. Euskara ikasten ari 
diren herritarrak gerturatuko dira 
irratira. ohiko moduan, 10:00etan 
emango diote hasiera emanaldia-
ri, 98,2 frekuentzian.

eSkolako blogean
irratsaioa emititu eta gutxira esko-
lako blogean jartzen dute entzun-
gai. adunakoherrieskola.blogspot.
com.es helbidean sartuta, eskolan 
lantzen dituzten hainbat lan eta 
proiektu ikus daitezke. Bertan 
aurki daitezke, Berritsu irratian 
emititutako saio guztiak.

telefono deiak
Lehiaketa atalean eta disko eskain-
tza egiten dutenean, telefonoz 
deitu eta parte hartzeko aukera 
eskaintzen dute Berritsu irratiko 
kideek. “deitzen ari dena agurtu, 
zertarako deitzen duen galdetu, 
eskerrak eman…, zuzeneko elka-
rrizketa ere lantzen dugu”, azaldu 
du iñakik. 

Mendi lasterkari
duela hamabost urte ekin zion mendi lasterketatan parte hartzeari, 
eta oraindik ere eusten dio. “Ez nabil garai batean bezala, baina 
gustatzen zait mendian korrika egitea, eta astean hirutan joaten 
naiz entrenamenduak egitera. Beti lagunekin joaten naiz, eta 
horrelaxe jarraitzeko asmoa dut, izan ere, niretzat ez du zentzurik 
mendi lasterketa bat egiteak lagunekin ez bada”.

Mendi lasterketen etorkizuna ez du garbi ikusten andoaindarrak. 
“ikaragarrizko igoera izan du mundu horrek, eta maila altuko korri-
kalariak ditugu gure inguruan. Hala ere, kezka sortzen zait mendi 
lasterketen inguruan. irudipena dut urte gutxiren buruan lasterketa 
kopuruak behera egingo duela, eta mantentzeko apustu sendoa 
egiten dutenek bakarrik lortuko dutela irautea. Ez dut oso garbi 
ikusten mendiko lasterketek izango duten bilakaera”. 

herriz herri    andoain

elkarrizketa   ETBKo GaiLUrra ProGraMan ariTU da MEndiZaLE ETa KaZETari andoaindarra

Unai Ugartemendia, Gailurrean

  Jende pila 
bat ezagutu ahal 

izan dut Gailurra 
saioari esker. Saioak 
mendian grabatzen 

zirenez, gainera, 
nire zaletasunarekin 

lotzeko aukera ere 
izan dut”

Baserrian jaio eta hazia, mendiarekin lotura 
estua izan du betidanik Unai Ugartemendiak. 
Gaztetan, mendi lasterketatan parte hartzen 

hasi zen, lotura hori gehiago estutuz. “Duela hama-
bost urte mendi lasterketatan ateratzen hasi, eta haien 
inguruan idazteko aukera sortu zitzaidan. www.
euskaltrail.com web orrirako idatzi nituen lehen 
artikuluak. Aurrerago, Ternuako bloga kudeatzeko 
aukera eskaini zidaten: mendi lasterkarien inguru-
ko artikuluak, iritziak, elkarrizketak…, prestatzen 
nituen eta Mendiko koparen jarraipena ere egin 
nuen haiekin”.

mendiko kazetaria
Kazetaritzari eta mendiari lotuta dabil egun Unai. 
“Berria egunkariko mendiko atala umezurtz 

gelditu zen Ainhoa Lendinezek utzi zuenean, 
eta niri luzatu zidaten jarraipena emateko 
proposamena. Hantxe aritzen naiz egun ere. 
Azken hilabeteotan, bestalde, ETBko Gailurra 

programan parte hartzeko aukera izan dut”, 
azaldu du andoaindarrak.

Gailurra saioa izan da Unaik telebis-
tan egindako lehendabiziko lana, 

eta gustura ageri da egindako 
lanarekin. Saioetan aterako 

ziren mendiak aukera-
tzea zen bere eginbeha-

rra. Horrez gain, 
mendiarek in 

harremana 
zuen jen-

dearekin 
h i t z o r -
dua lo-

tzen zuen saio bakoitzerako. “Oso esperientzia 
aberasgarria izan da niretzat. Jende pila bat ezagutu 
ahal izan dut Gailurra saioari esker. Saioak mendian 
grabatzen zirenez, gainera, nire zaletasunarekin 
lotzeko aukera izan dut, eta oso gustura aritu naiz. 
Andoni Aizpururen erredaktore lana egitea ere nire 
ardura zen, baina grabaketa egunetan, beste mila 
zeregin izaten nituen; motxilak eraman, jendeari 
lagundu, kamerak eraman…, nire saltsan ibili naiz, 
gustura”, azaldu du Unaik.  

bide berriak
Gorbeia, Orhi, Ernio…, telebistan atera diren men-
diak hobeto ezagutzeko aukera eskaini dio Unairi 
Gailurra programak: “Aurrez ezagutzen nituen 
mendi guztiak, baina beti toki bertsutatik igotzen 
nituen. Programa honi esker, jendeak zenbat bide 
ezberdin ezagutzen eta erabiltzen dituen konturatu 
naiz. Mendi guztiek aukera asko eskaintzen dituzte, 
eta oso sorpresa politak hartu ditut”.

Saioen grabaketa egunak oso luzeak izan ziren 
maiz, eta hori kudeatzea egokitu zaio Unairi: “Goize-
ko 07:00etan hasi, eta gaua iritsi arte, ordu askotako 
lan egunak izaten ziren. Parte hartzaileak aktibatuta, 
gogotsu mantentzea zen zailena. Telebistan gauzak 
mantso joaten dira, eta jendeari azaldu egin behar 
zaio hori, eta etengabe animatzen aritu”. Horrez 
gain, zailtasun teknikoak ere izan dituzte, “izan 
ere, mendian aritzeak baditu bere berezitasunak. 
Kameralariek atzeraka ibili behar zuten zenbait mo-
mentutan. Mendian ibiltzeko ohiturarik ez baduzu, 
eta gainera, atzeraka joan behar baduzu…, ez zen 
erraza izan zenbait tokitan. Eskerrak, hala ere, oso 
eguraldi ona egokitu zaigun. Orhiko saioa izan zen 
eguraldi kaskarra izan genuen bakarra”.

Unai Ugartemendia andoaindarrak betidanik izan du harreman berezia mendiarekin. Zaletasuna 
ogibide bihurtu, eta mendi kazetaritzan ari da. Gailurra saioan hartu du parte.

Neguan, elurretara
Gailurra programak jarraipena izango duela ja-
kinarazi berri dute. Elurretan ibiltzea egokituko 
zaie datozen asteotan. “Gustura gaude, jarraitzeko 
aukera izango dugulako. Zailtasun teknikoak askoz 
ere handiagoak izango dira, baina hasteko gogotsu 
gaude dagoeneko”.

Kazetari
ikasketaz arotza da Unai 
Ugartemendia, baina kazetari 
lanetan ari da azken urteotan. 
Gustura nor elkarrizketatuko 
lukeen galdetuta, bi izen aipatu 
ditu andoaindarrak: “Mendiari 
lotuta, alberto iñurrategiri 
egingo nioke, gustura; baina 
laguna dut, badakit ez zaiola 
batere gustatzen. Gainerantzean, 
Pako Etxeberriarekin egingo 
nuke gustura solasaldi luze bat. 
oso pertsona berezia iruditzen 
zait”.  

 Mendian 
korrika egiteko, 
ezinbestekoa da 
niretzat lagunartean 
joatea, baina 
bueltatxoa oinez 
egin nahi dudanean, 
nahiago dut bakarrik 
joan”

erantzun ona
Ikusleen erantzuna oso ona izan da; audientzia datu 
onak biltzeaz gain, jendearen iritzi sorta jasotzea ere 
egokitu zaio Unairi. “Zenbait atal ikusiz negar egin 
duela esan izan dit jendeak. Harrera ona izan du eta 
gu oso pozik gaude. Grabaketa egunetan ere gertu-
tik bizi izan dugu emozio hori”. Mendian hildako 
pertsonen senitartekoek eragin diote hunkidura 
berezia Unairi. “Beriaingo atalean, Iñaki Otxoa 
de Olzaren lagunak, Beriainen bertan hildako bi 
gazteren senitartekoak…, oso hunkigarriak izan 
ziren”. Pantailan azaldu ez diren xelebrekeriak ere 
bizi izan dituzte Gailurra programaren grabaketan. 
Anboton, esaterako, galduta ibili ziren, behe-lai-
noaren erruz. 

elkarrizketak eta hitzaldiak
Berriako mendi atalaren arduraduna da Unai. 
Alpinistak, mendi lasterkariak, eskalatzaileak…, 
mendiari lotuta bizi diren kirolariak gonbidatzen 
ditu Berriako bere txokora. Gailurra saioa grabatzen 
hasi aurretik, beraz, harreman estua zuen Unaik 

mendiari lotutako jende askorekin. Juan Vallejo, 
Alex Txikon, Alberto Iñurrategi, Alberto Zerain…, 
Euskal Herriko alpinista entzutetsuak elkarriz-
ketatu izan ditu. “Oso jende berezia ezagutzeko 
aukera eman dit Berriako lanak. Lagun handiak 
egin ditut horri esker”. 

Ekimen berria darabil orain eskuartean. “Alpinis-
tak eta mendian dabilen jendea, beraiek sortutako 
lanetik bizi dira, baina ez dute oihartzun handiegirik 
lortzen; kosta egiten zaie egiten dutena saltzea. Urte 
hasieratik aurrera, haiek eskainitako hitzaldiak lo-
tzen arituko naiz. Alpinismoa aldatzen ari da, gauza 
berriak lantzen ari dira, eta hori jendeari helaraztea 
da nire helburua”, azaldu du. 

gozagarri
Unaik garbi du mendia gozatzeko tokia dela. “Bu-
rua argitzeko premia dudanean asko gustatzen zait 
mendira joan eta bueltatxoa egitea. Korrika egiteko, 
ezinbestekoa da niretzat lagunartean joatea, baina 
bueltatxoa oinez egin nahi dudanean, nahiago dut 
bakarrik joan. Lasaigarria egiten zait. Andoainen 
bizi nintzenean oso maiz joaten nintzen Adarrara. 
Orain Tolosan bizi naiz, eta Uzturrerako joera dut, 
nahiz eta oraindik ere hurbiltzen naizen Adarrara, 
noski”.  

Lagun asko egiteaz gain, bidaiatzeko aukera ere 
eman dio mendiko kazetaritzak. “Aurten, esaterako, 
Mendi lasterketen Munduko koparen jarraipena 
egin dut, eta horrez gain, mendiari lotutako beste 
hainbat bidaia ere egin dut urtean zehar. Gustura 
joaten naiz horrelakoetan. Hala ere, bi haur ere 
baditut, eta neurtu egiten ditut irteerak”. 

unai ugartemendia, andoni aizpururekin batera.

amonarriz

herriz herri    aSteaSu

Sagasti baserria, antzinako 
bizimoduaren ispilu

baSerria   SaGaSTi BaSErrian idi ETa aSToarEn LaGUnTZaZ EGin dUTE Lan GaUrdaino 

 Antzinako 
erara, eskuz, aritu 

izan gara baserrian 
lanean beti”

Oraindik ere bizirik eusten diote Sagasti 
baserriko martxari, baina Iñaki Urkola 
Alkizalete ‘Sagasti’ bertako semeak, –ederra 

izango litzatekeen arren–, egun bizimodua baserritik 
ateratzea ezinezkoa dela dio. 20 urtera arte gurasoei 
laguntzen egin zuen lan Iñakik baserrian. Gero 
eraikuntzan hasi zen, baina oraindik ere, ahal duen 
guztietan, baserriko lanetan laguntzen jarraitzen du. 

“Gurasoak beti idien edo astoaren laguntzaz moldatu 
izan dira baserrian. Nik traktore txiki bat erosi nuen 
haiei laguntzeko, baina antzinako erara, eskuz, aritu 
izan gara beti”, adierazi du. Baserriko garai bateko 
ohiturak galdu izatearen arrazoia ondorengoa da 
Iñakiren ustez: “Lan handia eskatzen du baserriak 
eta trukean ezer gutxi jasotzen da. Gaur egungo 
bizimoduan jendea ez dago baserriari hainbeste 
ordu eskaintzeko prest eta husten ari dira”. Iñaki 
ezkorra da baserriaren etorkizunari begira, ez ba-
serria lanbide bezala hartuta bakarrik, baita bizitoki 

bezala ere, asko kostatzen baita ingurua txukun 
mantentzea. Etorkizunera begira, alde horretatik 
arazo handia datorrela iragarri du, “ez da baloratzen 
urte gutxi barru zer nolako arazoa datorren: hainbat 
terreno mantentzeko eskulan handia behar da eta 
lur-sail horiek garbitu ezean, mendiak zikintzen 
ari dira. Hemendik hamar urtera horrela jarraituz 
gero, denak sasiak hartuta egongo dira”. Europako 
hainbat herrialdetan bezala hemen ere mendiko 
sailak txukun mantentzeko dirulaguntzak baleude, 
egoera bestelakoa litzatekeen ustea du.

eSnetako behiak
Sagasti baserrian esnetako behiekin lanean bizitu 
izan dira urtetan eta haiek ematen zituzten txahalak 
haziz. Betidanik izan dute baratzea, eta egun ere 
eusten diote, baina etxerako adina lantzen dute. 

“Lehen baserritarrek ilusioa edukitzen zuten txahalak 
hazteko; gaur egun jarritako prezioan saltzen dira, 

Belaunaldiz 
belaunaldi
Sagasti baserria iñaki Urkolaren 
aitonak erosi zuen, baina aurrez 
birraitona eta birramona etorri 
ziren bertara orendaindik 
bizitzera. Familia bereko be-
launaldi ezberdinak bizitu izan 
dira urtetan bertan. Baserriari 
aspaldian zati bat gehitu ba-
zioten ere, antzinako modu 
berean mantendu dute: pareta 
originalei nahiz hasierako bi 
ukuiluei eutsiz. Eraikuntzan 
egin zuen lan urtetan iñakik 
eta etxea txukun mantentzen 
ahalegindu da beti.

aranzadiko kideek jakina-
razi zietenez, badirudi Sagasti 
baserriaren benetako izena 
Sarasti litzatekeela; abiapuntua, 
beraz, saratsa litzateke eta ez 
sagarra. “Udaberrian loratzen 
den lehenengotako zuhaixka 
da saratsa, bide bazterretan 
asko izaten dena”, jakinarazi 
du iñakik. 

Sagasti baserria Asteasun kokatzen da, Zizurkil goiarekin mugan ia. Urkola Alkizalete familia bizi da 
bertan eta antzinako erara egin dute lan gaurdaino; idi eta astoaren laguntzaz.

 
Juan urkola, txakurrekin batera, Sagasti baserriaren atarian.

Ondare izendapena
Eraikin berezia da Sagasti baserria, hainbat aberastasun biltzen du bere baitan eta ondare 
historiko-artistiko izendapena jaso zuen orain urte batzuk. Harrizko pareta sendoko etxea 
da, bere arku eta guzti. Baserriaren azpialdetik igarotzen zen antzina herri-bidea eta bertatik 
pasatzen ziren herritarrak gurdiarekin. Gerora, denborarekin, baserriaren kanpoaldetik egin 
zuten errepide berria. oraindik ere etxearen azpialdeko pasabide hori mantentzen dute. 
Egurrezko egitura du etxeak, alderik aldeko pieza bakarreko enbor zatiekin osatua. antzinako 
egurrezko tolarea mantentzen dute, aiton-amonen garaikoa, nahiz eta gerora hormigoizko biga-
rrena egin zuten. orain urte gutxira arte egiten zuten sagardoa bertan, eurentzat eta inguruko 
beste hainbat baserrirentzat. 
Metak edukitzen dituzten 
azpialdean, karobia daukate, 
aitonaren garaian bezalaxe 
mantendua. iñakik ez du 
hura martxan ezagutu, baina 
zegoen bezalaxe zaintzen 
ahalegindu da. Baserriaren 
atarian, perratokia ere 
badute orain 30 urtez 
geroztik. Juan aitak eta 
osabak egin zuten eta idiak 
perratzeaz gain, behieri 
ere herrenak egiten zizkie-
ten bertan. Egun, noizean 
behin, oraindik aritzen da 
langintza horretan iñaki 
elkarrizketatua. 

aSteaSu   herriz herri

 Ez da 
baloratzen urte gutxi 
barru zer nolako 
arazoa datorren: 
hainbat terreno 
mantentzeko eskulan 
handia behar da eta 
lur-sail horiek  
garbitu ezean, 
mendiak zikintzen ari 
dira”

bestelako ilusiorik gabe”. Iñakiren esanetan, baserri 
askok betiko ohitura mantentzeagatik eusten diote 
bizirik, baina ez bertatik ateratzen den diruagatik. 

“Ni mutiko nintzela, inguruan familia ugari bizi zen 
hamar behirekin. Haiek emandako esnetik bizi ginen. 
Gastuak egun baino gutxiago izango ziren, baina 
konformidadean gehiagorako ematen zuen”. Egun 
idi parea eta behiak mantentzen dituzte, baina argi 
du behietatik bizi ahal izateko beste apustu bat egin 
beharra dagoela, “hamar edo hogei behirekin ez goaz 
inora, bolumen handietara jo behar da hortik bizi 
ahal izateko”. Oiloak eta txerria ere badituzte. 

San Martin inguruan baino, aurreraxeago hiltzen 
dute txerria Sagastin eta odolkiak etxean egiteko 
tradizioari eusten diote oraindik. “Nik uste, garai 
batean hozkailurik ez zegoelako eta produktua 
freskoa izateagatik banatzen zirela odolki egin 
berriak etxez etxe, inguruko baserrietan. Oraindik 
ere mantentzen da ohitura hori”. 

garo eta belar-metak
Aurten gutxi dituztela dioen arren, meta mordoa 
ikus daiteke Sagasti baserriaren atarian. Garo eta 
belar-metak egin izan dituzte betidanik eta modu 
ezberdinetara egin daitezkeela azaldu du Iñakik, 

“gu garoa berde ekartzen saiatu izan gara, lehortu 
aurretik. Berdea metatzen dela, bero handia sortzen 
du –ketan egoten da– eta samurtu egiten da gero. 
Prozesu horretan, metaren zurtoina bero-beroa 
egoten da. Garo hori lehortutakoan, animalien 
azpietarako erabiltzen da”. Nafarroakoekin aldera-
tuta, meta handiagoak egiten omen dira, oro har, 
Gipuzkoan. “Guk bi metroko altuerakoak egin izan 
ditugu askotan, gero beheratuz joaten dira, lehortzen 
bezala txikitzen. Garoa edo belarra jaisten joaten 
den heinean, gehiago bota behar da”, argitu du. Urte 
berean 60 edo 80 meta egin izan zituzten garaia go-
goratu du Juan aitak, mendian bezala etxe inguruan. 
Orain belar-bolak egiten hasiak badira ere, lehen 
ondu egiten zuten menditik ekarritako belar guztia. 
Metak egiteko garoa nahiz belarra gurdian ekartzen 
zituzten menditik eta behientzako eguneroko belarra 
ere astoaren laguntzaz ekartzen zuten. “Ohitura 
handia zegoen gure etxean behiei eguneroko belarra 
emateko. Baina negurako lehortu egiten genuen, 
asko zegoenean batez ere. Metak behar denerako 
belarra jasotzeko modua dira, egun izozkailuak izan 
daitezkeen bezala”, aipatu du Iñakik. 

idiekin harrituta
Idiak garraiatuz, ‘Kutsidazu bidea, Ixabel’ filman 
parte hartzeko aukera izan zuen Iñaki Urkolak. 
Esperientzia ezberdina izan zen beretzat, berria. 
Euskal ezkontza batzuetan ere hartu izan du parte, 
idiek bultzatutako gurdian ezkongaiak eramanez. 
Bisitari ugariri begia jo izan die euren etxe inguruko 
mugimenduak eta normaltzat jotzen du hori elka-
rrizketatuak. “Gure etxe ingurura gerturatuta jende 
asko aho zabalik geratu izan da idi edota gurdiei 
begira. Ni haiek erakusteko prest izaten naiz beti. 
Katalanak, esaterako, inguru honetara etorri izan 
direnetan, idiak belarrez kargatuta etxera etortzen 
ikusita, argazkiak ateratzeko baimena eskatu izan 

digute. Niri normala iruditzen zait giro hori eza-
gutzen ez duena harrituta geratzea”. 

bizi ohiturak
Bizi ohituren aldaketak eragin zuzena izan du ba-
serriarengan, “gure etxera panaderoa etorri izan da 
betidanik eta gainerakoan enkarguak astean behin 
egiten ziren. Ume ginenean zerbait falta bazen 
eskolatik bueltan ekartzen genuen, baina gauza 
gutxiagorekin bizitzera ohituta geunden”, azaldu 
du. Gurasoek ez zuten autorik eta oinez joaten zen 
Iñaki Asteasuko eskolara, ondo zainduta, gainera; 
arrebarekin eta inguruko baserrietako beste bost 
neskarekin. Bizi baino, Asteasu herrian egiten du 
lo Iñakik, baina lanak uzten dion heinean, egunero 
etortzen da baserrira, hango lanak egitera. 

Juan aitak autorik ez baina, lau gurdi izan ditu, 
bakoitza eginbehar zehatz batera bideratuta eta erre-
mintarekin batera, ondo baino hobeto zaintzen ditu 
guztiak. Mutiko zela, makina bakarra ezagutu zuen 
etxean Iñakik, segadora. Gainerako lan guztia eskuz 
egiten zuten. Esaterako, babarruna ereiteko, antzina-
ko modua baliatzen dute oraindik ere, arto makina 
erabiliz. “Behin lurra prestatuta dagoenean, baba-
rruna eta artoa batera ereiteko oso modu praktikoa 
da. Momentu batean egiten da, atxurrarekin txuloa 
banaka-banaka egiten aritu beharrean”, adierazi du. 
Baserria maite du Iñakik, baina bere ondorengoei 
ahalik eta ezagutza zabalena eskaintzen saiatzen da, 
aukera ezberdinak ikusi eta etorkizunean egin nahi 
dutena aukera dezaten.

osasuna 
eta estetika 
gida

Fisioterapia zerbitzua
Saioa audikana ansa

aitor Sarasola astigarraga

eskola kalea, 6-atzealdea 8. lokala
20140 andoain – tel.-Faxa: 943 591 202

943 69 31 13
Errota, 7-behea 20150 Villabona

Denak pol. zb. 207  Andoain
Tel.: 943 592 851 - 605 763  940

herriz herri    zizurkil

elkarrizketa   aZaroarEn 5Ean JoKaTU ZUEn ProFESionaL MaiLaKo LEHEn ParTida Jon EraSUnEK

Jon Erasun, pilotari profesional

 Pilota urrutiago 
jartzen ikasi behar 
dut. Oraingo pilota 

motarekin oso 
garrantzitsua da hori. 

Horretan saiatuko naiz 
ni buru-belarri”

azaroaren 5ean jokatu zenuen debuteko 
partida, tolosako beotibar pilotalekuan. 
zer nolako oroitzapenak dakarzkizu egun 
hark?
Pilotari guztion nahia izaten da egunen batean pro-
fesional mailara iritsi eta debuta egitea. Egun handia 
izan zen niretzat. Herrikide asko joan zen partida 
ikustera eta hori ere oso polita izan zen, pozgarria. 
Bizitza osoan zehar gogoratuko dudan partida izan 
zen Tolosakoa. Irabaztea tokatu zen gainera, eta 
oraindik eta gusturago. Partida amaituta, lagunekin 
Hernanira joan eta pozik ospatu nuen. 

Bestalde, poz handia nuen debutagatik, baina 
baita urduritasuna ere. Kosta egin zitzaidan 

partidan sartzea. Binakako partida zen, eta 
Victor aurrelariarekin bikote osatuta aritu 
nintzen. Lehendabiziko aldia zen berarekin 
jokatzen nuela. Horrelakoetan, denbora 
pixka bat behar izaten da bikotearen jokora 
moldatzeko. Urduritasun handia nabaritu 
nuen lehen tantoetan. Azkenean, ordea, jo-
koan sartu eta partida irabaztea lortu genuen, 

eta gustura. 

debutean irabaztea lortu zenuen, bi-
garren partidako emaitza berriz 

garratzagoa izan zen…
Lehendabiziko partidan baino 

lasaiago nengoen. Peña 
nuen aurrelari, eta oso 
hasiera ona eman genion 
norgehiagokari. Alde 
nabarmena lortu genuen 
markagailuan. Peñare-
kin partida asko jokatu 
izan dut afizionatuen 
mailan, eta ondo eza-
gutzen dut bere jokoa. 
Horrelakoetan, automa-

tikoki ateratzen zaizkizu mugimenduak, badakizu 
nora joan behar duzun. Partidaren hasiera on hura, 
ordea, okertu egin zitzaigun eta galdu egin genuen, 
tantu bakarragatik. Sekulako amorrazioa ematen 
du horrela galtzeak. Galtzeak beti ematen du mina 
baina horrela galtzeak, oraindik eta handiagoa. 

aurrerantzean jokatu beharreko partiden 
egutegia zehaztuta al duzu dagoeneko?
Bigarren mailako txapelketa izango da hurrengo 
erronka nagusia, baina oraindik ez dakit zein data-
rekin jokatuko den. Hori amaituta, buruz burukoa 
iritsiko da, eta udako partidak ondoren. Bigarren 
mailako txapelketa iritsi arte, aste batetik bestera 
ematen didate jokatu beharreko partiden berri. 

debuta eginda, zer esaten dizu inguruko 
jendeak?
Ingurukoak pozik daudela sumatzen dut, eta kalean 
ere, jendeak ezagutu egiten nauela konturatzen naiz. 
Gerarazi egiten naute animoak emateko eta hori 
gustura hartzen da. 

nola bideratzen dituzu entrenamenduak? 
alde handia nabaritu al duzu?
Tolosan egiten ditugu saioak, eta enpresako jendeare-
kin aritzen gara; Pablo Berasaluze… Entrenamendu 
luzeak izaten dira, gogorrak. Alderdi fisikoa lantzera 
Beasainera joaten naiz, astean bi edo hiru aldiz. 
Gainerako egunetan, pilotan aritzen naiz, Tolosan. 
Partida noiz jokatzen dudanaren arabera, astean 
bost entrenamendu saio ere egin ditzaket. 

noiz eta nola jaso zenuen profesional mailako 
pilotari izateko deia?
Abuztu bukaeran deitu zidaten Asegarce enpresako 
kideek, nirekin hitz egin nahi zutela esanez. Profe-
sional mailan aritzeko proposamena egin zidaten. 
Sorpresa ikaragarria izan zen niretzat, oso berri 
pozgarria. Aspaldiko urteetan pentsamendu horixe 
nuen; profesionaletara iristea zen nire helburua. 
Oso eskertuta nago aukera hori eman didatelako, 
ea aprobetxatzen asmatzen dudan!

hogei urterekin etorri zaizu aukera…
Bai, adin inguru honetako jendea ari dira hartzen, 
baita gazteagoak ere. Garbi nuen oraintxe zela mo-
mentua; beste urtebete pasaz gero oso zaila izango 
nuela. Azkenean, ordea, etorri da. 

nola definituko zenuke zure jokoa?
Nahiko segurua naizela esango nuke, ez dut pilota 
gehiegirik galtzen. Aurrelariari ahalik eta gehien 
laguntzen saiatzen naiz. Ez naiz, ordea, kolpe han-
dikoa. Horixe da orain hobetu behar dudana.

Txiki-txikitan hasi zen Jon Erasun pilota astintzen. Afizionatu mailan ibilbide bikaina egin ondoren, 
profesionaletarako jauzia egin berri du. Pozik da zizurkildarra.

lehen 
zizurkildar 

profeSionala
Jon Erasun da maila profesio-

nalera iritsi den lehendabiziko 
zizurkildarra. ilusioa piztu du 

Jonen debutak. “niri ere poza 
ematen dit jendeak ilusioa 
duela ikusteak”, azaldu du Jonek. 
“debuteko egunean jende 
asko gerturatu zen Tolosara, 
eta hori ez zait inoiz ahaztuko”, 
gaineratu du. 

 Bizitza osoan 
zehar gogoratuko 
dudan partida izan zen 
Tolosakoa. Irabaztea 
tokatu zen gainera, eta 
oraindik eta gusturago”

nola ikusten duzu pilotaren egoera egun?
Zaletasuna badago. Pilotalekura joatea gustatzen 
zaio jendeari eta hori, oso ona da pilotan aritzen 
garenontzat. Pilotan jokatzeko zaletasuna ere bizirik 
dagoela esango nuke, nahiz eta hor badugun erronka 
handi bat. Futbolak indar handia du gaztetxoengan, 
eta zaila da pilotara gerturatzea. Pilotarekiko zale-
tasuna ez da galduko, baina lana egin beharra dago 
gazteek pilota bigarren tokian utz ez dezaten.

pilota irakasle ere aritzen zara. zer moduzko 
esperientzia da hori?
Zazpi eta bederatzi urte arteko umeekin aritzen 
naiz, astean bitan. Pilotan aritzea da horiekin egin 
beharreko nagusia; alderdi teknikoa lantzeko arike-
tatxo batzuk egiten ditugu, baina saioen helburua 
ez da hori. Zaletasun pixka bat dute ume horiek eta 
pilotarekin goza dezaten nahi dugu. 

umetan hasi zinen pilotan. kontaiguzu…
Beti eduki izan dut pilota eskuartean. Zizurkil 
Goiko zimiterioan, pilotalekuan…, orduak eta 
orduak pasatzen genituen, lagunartean, pilotan 
jokatzen. Zaletasun handia genuen eta edozein 
tarte aprobetxatzen genuen pilotan aritzeko. Pilota 
elkarte ezberdinetan aritu izan naiz, bestalde. Vi-
llabonako Behar Zana elkarteko kide izan nintzen 
urte batzuetan, Zizurkilgo Ziotza pilota taldea sortu 
zen arte. Peru Labaka lagunarekin bikotea osatuta 
ehunka partida jokatu izan dut. Maila bikainean 
dabil Peru, afizionatuetan. 

profesional mailara iristearen ametsa bete 
duzu. zein da bete beharreko hurrengo 
ametsa?
Egia esan, ez dut horretan gehiegi pentsatu. Polita 
litzateke, nola ez, lehendabiziko mailara iritsi eta 
pilotari ona izatea. Horretarako, ordea, asko hobetu 
beharra daukat. Pilota urrutiago jartzen ikasi behar 
dut. Oraingo pilota motarekin oso garrantzitsua da 
hori. Teknika menderatu behar da horretarako, eta 
indar fisikoa ere landu behar da. Horretan saiatuko 
naiz ni buru-belarri. Ez dakit lortuko dudan, baina 
lan egingo dut. 

aita kirolaria duzu, baina zu zara etxeko 
lehendabiziko pilotaria. zer esaten dizute 
etxekoek?
Pozik daude nik nahi nuena lortzeko modua izan 
dudalako. Haiei ere eskertu egin behar diet egin 
duten ahalegina. Aita ia beti joaten da pilotalekura 
nire partidak ikustera, eta ama ere zaletua da. Itxaso 
arreba ere esku-pilotan aritutakoa da eta orain palaz 
lehiatzen da. 

profesionaletara iritsi ahal izateko egin du-
zun bidean, zein izan duzu bidelagun?
Jende asko izan dut laguntzen. Etxekoak gogoratu 
nahi ditut lehendabizi. Iñaki Lizaso, Luis Galarra-
ga, Anizeto Lazkano, Pepe Flores…, horiei guztiei 
eskerrak eman nahi dizkiet, baita bide honetan 
guztian era batera edo bestera lagundu didaten 
guztiei ere. 

Herri 
artekotik 
kanpora
Herri arteko pilota txapelketa, 
Zizurkilgo taldekide izan da 
Jon Erasun urteotan. “datorren 
urtean, ordea, ezingo dut parte 
hartu. oso giro polita sortzen 
da txapelketaren inguruan 
eta pena pixka bat emango 
dit, baina profesional mailako 
pilotariok ezin dugu parte 
hartu. Txapelketa beste modu 
batera bizitzea egokituko zait 
hemendik aurrera”. 

Gustukoak 
Pilotari bat aukeratzeko eskatuta, 
aimar olaizola aipatu du 
Erasunek. “Bera da, zalantzarik 
gabe, onena. atzelarien artean, 
berriz, Barriola, Zabaleta, 
albisu…, horiek ditut 
gustukoen”. 

© asegarce

InformazIoa:
943 300 078 

www.leizaran.net
zikloa.gipuzkoa@gmail.com

Plazaola kalea, 23
20140 andoain

DOAKO IKASTAROA 
Lehentasuna, langabeentzat

Azaroaren 28tik 
apirilaren 6ra bitartean.

IKASTAROA

Mendeko pertsonei gizarte-erakundeetan  
gizarte- eta osasun-arreta ematea
(LANBIDE SSCS0208) Gaztelaniaz, 370 ordu + 80 orduko praktikak

herriz herri    larraul

Linu-hazia ehungintzarako 
oihal bihurtu arteko bidea

erreportaJea   KaTiLLUTXULoKo LinU-PUTZUan BEraTUTaKo LandarEarEn aZKEn TXanPa

 Jakin badakigu 
Katillutxulokoaren 
inguruan badirela 

linu-putzu gehiago”

Orain 35 bat urte, ‘Zertarako erabiltzen 
zen Murgil mendiaren atzealdean dagoen 
putzu edo iturri hura?’ galdetu zion Koldo 

Jauregik aita zenari. Eta hark, ‘Hura linu-putzua 
huan’ erantzun zion. Geroztik ez omen zuen 
gaiaren inguruan ezer pentsatu, ezta zer zen linu 
edo linua ere. Baina iaz Larraulen karobia berritu 
eta martxan jarri ostean, aurten beste zer edo zer 
egin nahi zuen eta Dina 7 kultur elkarteko kidee-
kin adostuta, linu-putzua berreskuratzea erabaki 
zuten. “Aita orain 22 urte hil zenez, bizirik dagoen 
norbaitekin ziurtatu nahi nuen aitak esandakoa 
egia zela eta Antselmo Larrarterengana jo nuen. 
Putzu hark zein erabilera zuen galdetuta, ‘nik ez 
nuen ezagutu, baina gure aitonak linu-putzua zela 
esaten zuen’ azaldu zidan”. Zalantzarik ez zegoela 
ohartuta, Pili Otaegi Dina 7 elkarteko kidearekin 
batera, antzinako erara linua osatzeko prozesu osoa 
martxan jartzeari ekin zion. 

Eta zer da linua? Bada, ehungintzan erabili zen 
lehenengo landare zuntza, egiptoarrek ere erabil-
tzen zutena. Euskaraz haria esan nahi du. Antzina, 
linuaren laborantza oso garrantzitsua izan zen 
Euskal Herrian. Maindire, arropa nahiz hil oihalak 
egiten ziren harekin.

Joan zen urtetik hasita, sekulako lana egin dute 
Koldo Jauregik eta Pili Otaegik elkarlanean. Pro-
zesu osoa euren eskuekin landu dute, patxadaz eta 
ilusioz. Pilik badu, ordea, pena bat; berandu samar 
iritsi izana. “Ez dugu linua egiteko prozesua lehen 
pertsonan ezagutu zuten pertsonen testigantzarik 
jasotzeko aukerarik izan. Badirudi XX. mendea-
ren hasieran amaitu zela linua egiteko ohitura, 
1910-1920 hamarkaden artean”, dio. Zuzeneko 
testigantzarik ezean, liburu ezberdinei esker ikasi 
dute linuarekin lotutako guztia eta euren espe-
rientzia baliatuta, ‘Linua Larraulen 2016’ liburua 
ere osatu dute.Liburua eta 

DVDa
Linuaren prozesua hasieratik 
bukaerara biltzen duen liburua 
idatzi du Pili otaegik, azaroa-
ren 26ko erakusketa egunean 
eskuratu ahal izango dena. 
Emakumeek antzina burutzen 
zuten lanbidearen inguruko 
xehetasun guztiak bildu ditu 
bertan.

Linuaren prozesua bizibe-
rritu duen lan taldea, Pili eta 
Koldorekin batera, iñaki alcal-
dek ere osatu du. Pausoz pauso 
prozesuaren jarraipena eginez, 
liburu ilustratuko argazki guz-
tiak ateratzeaz gain, bideoz ere 
grabatu baitu bide guztia eta 
erakusketaren egunean jasota-
ko azken irudiekin, Larraulgo 
Ekomuseoan proiektatuko 
den ikus-entzunezkoa egingo 
du. Zuzeneko testigurik ez 
badago ere, linuari buruzko 
idatzizko nahiz irudi bidezko 
lekukotza utziko dute dina 7 
kultur elkarteko kideek, antzi-
nako bizimoduaren inguruko 
erretratu dotorea.

Antzinako erara linua lantzeko lanbide zaharra berreskuratu dute Dina 7 kultur elkarteko kideek. 
Kultur Astearen baitan, azaroaren 26ko erakusketan erakutsiko dute emaitza.

 
pili otaegi eta koldo Jauregi, katilutxuloko linu-putzuan.

zein izan zen linua lantzen hasteko egindako 
lehen lana? 
pili: Garaian, maiatzetik aurrera, linu landarea 
loratu egiten da eta inguru honetako zelaiak, belar 
tarteetan, beteta egoten dira. Asteasutik Larraulera 
bidean, bide bazterretan erraz ikusi ahal izaten da. 
Guk Argibel atzeko zelai batetik lortu genituen hazi 
batzuk. Hazi horiek lurberrian erein –lehenago 
sorotan erabili ez den lurrean indartsuago hazten 
baitira– eta landarea sortu zen hortik. Bi urte garai 
daude linu haziak ereiteko. Martxoa eta iraila. Mar-
txoko linuari linu berdea deitzen zaio. Irailaren 23a, 
berriz, San Lino eguna omen da eta horrek, uda 
pasa eta gero, garai horretan linua ereitea komeni 
zela adierazten du. Guk martxoan ekin genion, 
gure lana urte naturalekoa zelako, baina aldea 
omen dago: irailean ereindakoa askoz fuerteagoa, 
altuagoa, lodiagoa eta sendoagoa izaten da, fibra 
edo hari gehiago ematen duena. Martxokoa, berriz, 
eskasagoa eta finagoa. Udaren ondoren linua azaoka 
edo sortaka jaso –garia bezala– eta lehortzen utzi 
genuen. Lehortu ondorenean, aletu egin genuen. 
Aletzerakoan, sortakari hazia kentzen zaio beste 
ezerekin hasi baino lehen. Bada karrama izeneko 
burnizko hortzak dituen orraziaren moduko tresna 
bat, bertatik sortak pasata, aletu egiten duena. Ale 
hori beste zerbaitetarako erabili nahi bada gorde 
egiten da eta bestela hurrengo urtean ereiteko ere 
balio du. Hortik aurrera hasten da prozesua.

zein da prozedu hori?
p.: Pilarika eguna aukeratu genuen linu-putzuan 
lehortutako linu sortak beratzen jartzeko. Liburue-
tan, landarearen, eguraldiaren edota putzuan dagoen 
ur kopuruaren arabera, linua bost egunetik hamabost 
egunera arte eduki behar dela beratzen aipatzen da. 
Leku batzuetan itsaso bazterrean ere egiten zuten 
ur gaziarekin, eta beste batzuetan errakatan. Baina 
linuak botatzen duen pektosa sustantzia toxikoa 
denez, erreketako urak kutsatuta geratzen ziren eta 
garai batean debekatu egin zuten, ur hori ganadua 
hiltzera ailegatzen zelako. Orduan, linu-putzuak 
sortu ziren erreken aldamenean. Larraulgo hau  garai 
horretakoa izango da. Bada, linu-putzuan eduki ge-
nituen linu landareak beratzen. Ia egunero etortzen 
ginen prozesua nola zihoan ikustera, ez baikenekien 
zenbat denbora beharko zuten. Liburuetan eguna 
baino gau bat gehiago pasa behar dutela jartzen 
du. Motiboa zein den ez badakigu ere, saiatu ginen 
hori betetzen. Bederatziurrena beteta atera genuen 
landarea putzutik.

koldo: Beti ikasten da zerbait. Guk sekula ez 
genuen halakorik egiten ikusi eta bazuen bere arris-

kua. Oraindik ez dakigu nola aterako 
den dena, baina lehen pausoak eman 
ditugu eta badoa aurrera. Landarea 
ondo beratu da eta lehortzen eduki 
dugu geroztik.

eta orain zer?
p.: Azaroaren 26an, Kultur Astearen 
baitan antolatu den erakusketan, linua, 
haria nahiz ehuna bihurtzerainoko 
pausoak ikusgai izango dira. Hain 
zuzen ere, 1.- Linarriketa, 2.- Tran-
gaketa, Sugarketa edo Ezpatatzea, 
3.- Txarrantxaketa, 4.- Ardazketa 
edo Irutea, 5.- Matazatzea, 6.- Haria 
egostea edo Gobada egitea, 7.- Harilkatzea, 
8.- Mihiseak edo ehunak egitea. Horreta-
rako beharrezko diren erreminta guztiak 
lanean ikusteko aukera izango da, goizeko 
10:00etatik aurrera museoaren aurrean 

–euria eginez gero, pilotalekuan–.

zer diozue larraulen berreskura-
tu duzuen katillutxulo linu-pu-
tzuaz?
k.: Linu-putzu hau dena sasiz beteta 
zegoen. Ez zen ikusi ere egiten. Urtetan 
putzuan hazitako intsusa zuhaitz batzuk 
zeuden eta atera egin genituen guztiak. Azpian 
harkaitzezko losa modukoa dauka eta dena hustu eta 
garbitu ondoren lortu genuen berreskuratzea. Alda-
keta bakarra dauka, jendea gerturatzen denean ondo 
ikusteko, harrizko pasillo txiki bat gehitu diodala eta 
hesitu egin dudala animaliak barrura ez erortzeko. 
Hesiak gainera, beste indar bat ematen dio: bertan 
zer edo zer badagoela erakusten baitu. Aurrerantzean, 
ondoan txartelen bat jartzeko asmoa dugu. 

Linu-putzuaren azpian urak berak ekarritako 
lokatza egoten da eta haren gainean enbor batzuk 
jartzen dira gero linu landarea beratzen jarri eta 
lokatz tartean zikinduta ez geratzeko. Haren gainean 
berriz ere enbor batzuk jarri behar dira eta gainetik 
harriak, egurrak ez altxatzeko.

Katilutxuloko linu-putzuaren ondoan, goitik 
behera erreka handiagoa etortzen da eta hemen 
bertan ateratzen den ura biltzen du putzuak. Linu-

-putzua erabili behar genuenean ez zegoen ia batere 
urik eta errekatik bertara mangera jarri genuen 
putzua betetzeko. Orain ez legoke horretarako 
beharrik, gainezka baitago. Bi ur sarrera dauzka eta 
irteera ere bai. Guk Murgil mendiaren azpialdeko 
Katillutxulo linu-putzua berreskuratu badugu ere, 
jakin badakigu inguruan badirela gehiago.

1850ko 
maindireak 
ikusgai
Besteak beste, azaroaren 26ko 
erakusketan Larraulgo Elizegi 
baserriko Bittori Garmendia 
arsuagak 1850-60an egindako 
linuzko maindireak ikusgai 
izango dira. Bittoriren alaba 
Maria Txapartegi Garmendiari 
esker iritsi dira gaurdaino, egun 
idazle eta historiagile den 
ignacio Elizaran Txapartegi 
bilobak jasotzen dituenak.

koldo eta pili, linu-landarea karramarekin aletzen.

Hezkuntza, Hizkuntza Politika  
eta Kultura Sailak  

(Hizkuntza Politikarako Sailburuordetzak) 
diruz lagundua

Euskara Zuzendaritza

Urte mordoska da Aiztondo 
bailaran opari eta jostailu 
bilketa egiten hasi zirenetik. 

Aiztondoko Denbora Bankuak jarri 
zuen martxan, premian zeuden 
familiei laguntza eskaintzeko 
asmoz. Olga Villa larrauldarrak 
gertutik bizitu zuen ekimenaren 
sorrera prozesua: “Duela zortzi 
urte inguru jarri genuen martxan 
jostailu bilketa. Gure eskualdean 
premia ekonomikoa zuen jendea 
bazegoela sumatzen genuen Den-
bora Bankuko kideok. Urtean zehar, 
truke azokak antolatu ohi ditugu, 
eta pentsatu genuen egokia izango 
litzatekela Gabonen inguruan 
opari bilketa egin eta beharrean 
zeudenen artean banatzea”.

Egoera ekonomiko gogorrean 
zeuden familia horiek identifi-
katzea zen lehendabiziko pausoa, 
eta Nekane Zubizarreta gizarte 
laguntzailea izan zuten horretan 
bidelagun. “Gure ekimena aurkez-
tu genion, eta bera harremanetan 
jarri zen beharrean zeuden familie-
kin. Familiek gustura hartu zuten 

Jostailu eta opari  
bilketa, Aiztondon
Premian dagoen jendeari laguntzeko asmoz, jostailu eta opari bilketa 
egiten du Aiztondoko Denbora Bankuak, Gabonen inguruan.

ekimena, eta aurrera egin genuen”, 
azaldu du Olgak. 

oparien bilketa
Jostailu eta opariak banatu aurretik, 
ordea, bildu egin behar dira, eta ho-
rretarako, bilketa egun ezberdinak 
zehazten dituzte Denbora Ban-
kuko kideek: “Gabonen aurretik 
zehazten ditugu datak. Aurtengo 
bilketa dagoeneko martxan dago 
eta deialdia zabalduta dago eskual-
deko herrietan. Etxean erabiltzen 
ez diren gauzak ekartzeko eskatzen 

diegu herritarrei, badakigulako 
premian dauden familia horiek 
gustura hartuko dituztela. Bilketa 
egin ondoren, jasotakoa sailkatu, 
garbitu eta txukundu egiten dugu, 
ahalik eta egoera onenean uzteko. 
Denbora Bankuko kideak aritzen 
gara horretan, baina laguntza ere 
izaten dugu”. Azaroaren 30ean 
egingo dituzte txukunketa lanak, 
banaketa egunean guztia prest 
egon dadin.  

premian 
daudenentzat
Jostailuak, liburuak, arropa, bes-
telako opariak..., denetarik biltzen 
dute Denbora Bankuko kideek. 
Olgak argitu duenez, “panpinak, 
bizikletak, kaskoak, motxilak, 
puzzleak, liburuak, eraikuntza 
jolasak, arropa, mozorroak…, 
gauza asko ekartzen du jendeak. 
Gure lana izaten da egoera txa-
rrean daudenak baztertzea eta 
gainerakoak txukuntzea. Familiak 
etortzen direnean, denetarik izaten 
dute eskura. Gizarte Zerbitzuetatik 

 Gizarte 
Zerbitzuetatik luzatzen 
diguten familien 
zerrenda edukitzen 
dugu, eta haiek izaten 
dute gauzak hartzeko 
lehentasuna, baina ez 
da deialdi itxia” 

zizurkilgo perot pabilioian egingo dute aurtengo jostailu banaketa.

bilketa egunak

aduna, udaletxea
azaroaren 21etik 29ra
astelehenetik ostegunera: 
08:00-17:00, ostirala 08:30-
-15:00. 

larraul. udaletxea
azaroak 25: 09:00-14:00. 

asteasu, pello errota
azaroak 25, azken eguna 

banaketa egunak: 
abenduak 13 eta 14
11:00-13:00 eta 17:00-19:00.
Zizurkilgo Perot pabilioian. 

luzatzen diguten familien zerrenda 
eskura edukitzen dugu guk, eta 
haiek izaten dute gauzak hartzeko 
lehentasuna, baina ez da deialdi 
itxia. Beste norbaitek jostailu eta 
opariak eskuratu nahiko balitu, 
aukera izango luke”. 

banaketa, zizurkilen
Abenduaren 13an eta 14an egin-
go dute aurtengo jostailuen eta 
oparien banaketa. Orain arte 
Asteasuko industriagunean egin 
badute ere, Zizurkilgo Perot en-
presa zegoen eraikinean antolatu 
dute aurtengo banaketa. “Goizez 
eta arratsaldez zabalduko ditugu 
ateak. Premia ekonomikoa duten 
familia horiek dagoeneko badute 
deialdiaren berri eta haiek izango 
dute lehentasuna, baina, lehen 
esan bezala, edonork izango du 
sartu eta zerbait hartzeko aukera. 
Oinez gerturatzeko moduko tokia 
da Peroteko pabilioia. Asteasuko 
bidegorrian barrena joanda, Zizur-
kil Goiko bidegurutzea hartu, eta 
600 metro ingurura dago pabilioia. 
Nolanahi ere, kopurua pixka bat 
mugatzen saiatzen gara, inor ez 
dadin oparirik gabe geratu”.

Banaketa amaitu ondoren so-
beran geratutako jostailu eta opa-
riek, beste aukera bat ere izango 
dute. Olgak azpimarratu duenez, 

“Emaus edo antzeko elkarteren 
batera bideratuko ditugu. Norbai-
tek aprobetxatzea da helburua, eta 
horrelaxe egitea erabaki genuen”.

Jostailu eta oparien bilketari da-
gokionez, eskualdeko ikastetxeen 
laguntza ere izaten dute Denbora 
Bankukoek. Data gerturatzen den 
heinean haiengana zuzentzen dira, 

“eskoletan dagoeneko erabiltzen ez 
duten materiala eskatzen diegu. 
Eskuzabal jokatzen dute gure-
kin, eta beti izaten dute zerbait 
emateko. Haurrekin lantzeko gai 
garrantzitsua ere bada, gugandik 
gertu, premian dagoen jendea bizi 
dela jakin dezaten”. 

ekuadortik  zizurkilerA

Joan zen abuztuan zabaldu 
zuten Zizurkilgo Beibategi 
jatetxea eta gustura ari dira 

geroztik bertan lanean, “ondo 
hartu gaituzte herritarrek eta 
ezin gaitezke kexa”, adierazi dute 
Alfredok eta bere emazte zizurkil-
dar Gurutze Resak. Ekuadorkoa 
izanagatik, Euskal Herrian igaro 
du ia bizitza erdia eta euskal su-
kaldaritza landu izan du betidanik 
Alfredok, “euskaldunekin egin dut 
beti lan sukaldean eta bertako su-
kaldaritza ezagutzen dut”. Izan ere, 
1999ko Ekuadorko krisi ekonomi-
koaren ondoren etorri zen Alfredo 
Euskal Herrira, herrialdeak porrot 
egin zuenean. “Hiru milioi ekuato-
riarrek herrialde ezberdinetara lan 
bila joateko aukera egin genuen 
orduan”. Arreba baten bidez  iritsi 
zen Gipuzkoara eta Hondarribian 
aritu zen lanean lehen hilabetean. 

“Gero, Zarauzko taberna batean 
hasi nintzen sukaldeko lanetan. 
Denborarekin sukaldeko ardura-
dun izendatu ninduten. Arriskatu 

“Ondo hartu gaituzte 
herritarrek”
Ekuadorren jaio zen Alfredo Chila Bone. 16 urtez Gipuzkoan bizitu 
ondoren, jaioterrira joan eta apirileko lurrikararen eraginez itzuli egin da.

egin nintzen eta asko ikasi nuen. 
Lau urtez bertan lan egin ondoren, 
Donostian jarraitu nuen lanean; 
nire kabuz aurrena, Mikel Uba-
rretxenarekin gero”, azaldu du. 
Pertsonak arduratsua eta langilea 
izan behar duela uste du Alfredok; 
saiatu egin beharra dagoela au-
rrera egiteko, “ateak ixten baitira 
bestela. Aktiboa eta arriskatua 
naiz, zer esanik ez haurrak tartean 
daudenean, eta negozioa abian 
jartzea erabaki dut”.

lurrikararen 
eraginez bueltan
Hamasei urte eta erdi Euskal He-
rrian igarota, bertan ezagutu zuen 
Gurutze emaztea. Bizimodu berri 
baten bila Ekuadorrera joan eta 
jatetxea zabaldu zuten igaro zen 
otsailean Mantan. “Hilabete eta 
erdi generaman negozioarekin eta 
oso ondo ari ginen lanean, baina 
joan zen apirilaren 16ko lurrikarak 
izugarrizko sarrakia eragin zuen 
bertan. Ehundaka pertsona hil 

zen eta herria suntsituta geratu 
zen. Haur txiki bat geneukan eta 
emaztea bigarrenaren haurdun ze-
goenez, berriz ere Euskal Herrira 
itzultzea erabaki genuen”, adierazi 
du Alfredok. Gertaera gogor haiei 
aurre egin eta ausardiaz jokatuz, 
Beibategi jatetxea zabaltzea era-
baki zuten orduan. Ostalaritzan 
egin izan dute lan biek betidanik. 
Gurutzek oso oroitzapen ona 
zuen gaztetxotan gerturatzen zen 
Beibategi jatetxeaz eta berriz ere 
garai hartako mugimendua eman 
nahi diote jatetxeari. 

Etorkizunean, haurrak hazi-
takoan, Ekuadorrera itzultzea 
gustatuko litzaioke Alfredori, 
baina momentuz, bere bigarren 
herrian jarraituko du. “Ekuado-
rren baino bizitza parekatuagoa 
da hemen, berdintasun egoeran 
bizi gara. Han aldaketa handiak 
daude batetik bestera”, aitortu du. 
Izugarri gogoko du euskal musi-
ka, –trikitixa batez ere–, eta festa 
dagoen lekura joatea gustatzen 
zaio, giroaz gozatzera. Gogoko 
ditu euskara eta euskaldunaren 
hitza ere. Jaioterritik zerbait faltan 
botatzekotan, “marisko freskoa” 
aipatu du, baina dagoen lekura 
egokitzen ikasi duela, hango edo 
hemengo bizimodura.

kalitate oneko 
generoa
Azaldu dutenez, saltsa berdean, 
almeja eta otarrainez lagundutako 
legatzak harrera bikaina du Beiba-
tegiko eskaintzaren artean. Baita 
onddo-nahaski edo errebueltoak 
ere. Astegunetako eta asteburuko 
menuaz gain, karta ere eskaintzen 
dute eta ogitarteko eta razioak ere 
bai. Azkenburuko edo postreak 
etxean egindakoak direla nabar-
mendu du Alfredo sukaldariak, go-
xo-goxoak. “Karta xumea eskain-
tzen dugu, berebiziko aukerarik 
gabea. Garrantzitsuena eskaintza 
goxoa eta zaindua izatea da, beze-
roa gustura gera dadin. Eta jendeak 
errepikatu egiten duela ikusita, 
badirudi gustatu egin zaiela”, dio. 
Euren plateretako generoa ona 
izateari garrantzia handia ematen 
diote Beibategin, ezinbestekoa da 
hori Alfredorentzat. “Haragi eta 
arrain ona ekartzen dugu. Kalitate 
ona segurtatuz, eskaintza prezio 
onean egiten ahalegintzen gara”, 
gaineratu du.

 Hiru milioi 
ekuatoriarrek herrialde 
ezberdinetara lan 
bila joateko aukera 
egin genuen 1999ko 
krisi ekonomikoaren 
ondoren” 

alfredo Chila bone, beibategiko atarian.

Jaioterria: Manta 
(Ekuador).

biztanle kopurua
250.000 inguru.

ekonomia: 
apirileko lurrikararen ondorioz, 
pixkanaka osatzen ari da he-
rrialdea, gobernuari eta gizarte 
laguntzari esker. Kostaldean 
kokatuta, oso toki turistikoa da. 
Hondartza ezagunak ditu. Mun-
duko lehen atun-portu moduan 
ezaguna da. 

hAmABosteAn Behin    zozketa

Dantzaz gozatzeko hitzorduak
ViLLaBona

Azaroaren 14tik 19ra Dantza Astea antolatu zuen Oinkari dantza taldeak, 
dantzaz gozatzeko aukera ugari eskainiz. Kukai dantza konpainiako 
kideek gazteei nahiz haur eta haien familiei zuzendutako tailerrez gain, 
‘dantzarako nola jantzi’ ikastaro praktikoa eskaini zuen Lurdes Esnaola 
dantza irakasle eta jostunak. Kukairen ‘Lotuneak’ emanaldi berezi 
eta berritzailearekin aho zabalik geratu ziren Gureara gerturatu ziren 
ikusleak ostiralean; eta erromeria gidatuarekin amaitu zen aurtengo 
edizioa larunbatean, dantzan.

Zortzi txori, neurri handian
LarraUL

‘2016 Hegaldi Larraulen’ eskultura sortak, inguruko zortzi txori au-
toktonoren irudiak biltzen ditu: belea, argioilarra, urtxoria, txepetxa, 
txantxangorria, okila, zapelaitza eta kaxkabeltza. Norteko haritzarekin, 
neurri handian egin ditu Karlos Irazu eskulturgileak eta aurrerantzean, 
Larraulgo plazaren ondoan egongo dira ikusgai. Larraulgo Kultur As-
teari hasiera emanez, azaroaren 20an inauguratu zuen sorta. Geroztik, 
hitzaldi ugari izan da aste guztian zehar. Asteburua ere ekintzaz beteta 
iritsiko da Larraulera (ikus 20. orria).

Garagardoa egin eta dastatu
adUna

Joan zen azaroaren 20an amaitu zen Adunako Kultur Astea, astebeteko 
egitarau zabala izan zuena. Larunbatean ‘garagardoa nola egin’ ikastaroa 
jaso zuten dozena lagunek Jose Mari Sardonen eskutik. Goizetik Txulobi 
elkartean bilduta, garagardoa egiten ikasteaz gain, irakasleak eginiko 
mota ezberdinetako edari preziatua dastatzeko aukera izan zuten giro 
paregabean. Eguerdian, Aiztondoko kantujira taldeko kideek giro alaia 
zabaldu zuten Adunako kaleetan. Igandean egun osoko irteera eginda 
amaitu zuten adunarrek aurtengo edizioa.

Zozketaren irabazlea

Errigora ekimeneko saskia
Hurrengo zenbakian, 
Errigora ekimeneko saski 
beltza zozketatuko da. 
Parte hartzeko, abenduaren 
12ra arte bidal daiteke 
whatsapp-a 
619163537 
telefono zenbakira. 

Mezuan ‘Errigora’ 
eta harpidedunaren 
izen-abizenak 
idatzi behar dira.
abenduaren 
16ko aldizkarian 
jakinaraziko da 
irabazlearen izena.

andoaingo Keinu dendak eskainita, lauburuaren irudia brodatuta duten 
euskal txapela eta gerrikoaren zozketan, 23 harpidedunek hartu du 
parte. Guztien artean, Teodoro Iraola Urruzola asteasuarra izan da 
irabazlea. Zorionak!

Kale Nagusia, 14
 % 943 593 745 
Andoain

Gudari enparantza, 5 
% 943 332 341 
Hernani

Zabala
Ordukari Bitxitegia

Amijoy 
taldea 
“mayorista”

Aiztondora eguna
aSTEaSU

Azaroaren 19an, Aiztondora eguna burutu zen Asteasun. Eguerdian, 
Aiztondoko Udal ordezkariek parte hartu zuten ekitaldi instituzionala 
egin zen eta arratsaldetik aurrera festa giroa nagusitu zen, herri kirol 
nahiz bertso saioarekin. Eguerdian, Pili Legarra, Asteasuko alkateak, 
Aiztondoko ordezkarien izenean, dispertsio politikarekin amaitzeko 
eskatzen zuen agiria irakurri zuen. Besteak beste, “dispertsio politikak 
ez dauka inolako oinarririk, nazioarte mailako legediak berak halaxe 
jasota dauka” adierazi zuen Legarrak. Idatzia osorik: www.aiurri.eus.

EBEL elkarteak 25 urte
ZiZUrKiL

Emakume baserritarren elkarteak mende laurdena bete du eta azaroaren 
20an egin zituzten ospakizunak Zizurkilen. Udaletxean egindako eki-
taldi ofizialarekin hasi zuten eguna, 25 urte hauetako bidea errepasatu, 
eta beste horrenbeste betetzeko gogoa erakutsi zuten. Urteotan elkartea 
aurrera ateratzeko lanean aritu direnei omen egin zieten. Ondoren, 
Astigarragako emakume taldeak giza-froga erakustaldia eskaini zuen.  
Elkarrekin bazkalduz, festa giroan borobildu zuten eguna emakume 
baserritarrek.

Tratu On, ekitaldi sorta
andoain

Azaroaren 25ean Emakumearen aurkako indarkeriaren kontrako eguna 
dela-eta, hainbat ekitaldia antolatu dira Tratu On lelopean. Andoaingo 
udal alderdiak eta Andoaingo sail ezberdinak (udal ludoteka, gazte 
lokala eta kale hezitzaileak) elkarlanean jardun dute horretarako. Esti 
Mujika zinegotziak irakurri zuen aurkezpenean adostutako manifestua, 
besteak beste, “emakumea izate hutsagatik indarkeria jasateko aukera 
txikiena dagoen bitartean, gure herrian ez dugu bakea edo normalizazioa 
lortuko” dioena. Osorik irakur daiteke www.aiurri.eus webgunean. 

Martinaren begiradapean
aMaSa

Azaroaren 8tik 13ra luzatu ziren San Martin festak Amasan. Nabar-
mentzekotan, Gazte egunean, urtero bezala giro ona nagusitu zela. 
Goizean goizetik hasita, baserriz baserri ibili ziren Amasako gazteak, 
iluntzean soka-dantza eskaini zutelarik plazan. Larunbatean, haur 
eta gaztetxoen lasterketa nahiz erraldoi eta buruhandien kalejirak 
giro polita sortu zuen eta 380 lagun elkartu zen ondoren pilotalekuko 
bazkari herrikoian. Amasa eta Asteasuko gazteen arteko desafioarekin 
amaitu ziren festak, amasarrek garaipena lortuta. 

Txitibar plaza, 3-behea
Tel.: 943 594 476_943 300 167
20140 ANDOAIN

zorion agurrak  GaraiZ BidaLi, UrTEBETETZE EGUna Baino10 EGUn LEHEnaGo wHaTSaPPEZ: 619 163 537harpidedun hori!
Aiurri hAmABoskAriA 
PdF-n zure smArtPhoneAn, 
tABlet-eAn zein 
ordenAgAiluAn irAkurri 
nAhi BAduzu BidAli eskAerA 
diseinua@aiurri.eus 
helBiderA etA hAmABosteAn 
Behin jAsoko duzu

Jaiotzak 
Mia Rico Merodo 
Azaroaren 18an, 
Amasa-Villabonan
Inge eta Maddi  
Telletxea Palacios 
Azaroaren 16an, Andoainen

Heriotzak 
Josefa Landeta Estarloa 
Azaroaren 8an, Andoainen
Benita Aizpuru Goenaga  
Azaroaren 15ean, Andoainen
Maria Pilar Amenabar Irazusta 
Azaroaren 18an, Andoainen
Francisco Ugartemendia 
Idarreta  
Azaroaren 10ean, Asteasun
Gregori Odriozola Otegi  
Azaroaren 16an, zizurkilen
Jesus Maria Errotagaña 
Manterola  
Azaroaren 17an, 
Amasa-Villabonan

zorionak 
Uxue ibañez 
donosok 21 
urte bete zituen 
azaroaren 10ean. 
Zorionak eta muxu 
handi bat denen 
partetik.
Andoain

zorionak 
azaroaren 18an 
Eñautek 6 urte 
bete zituen. 
Zorionak eta 
muxu handi bat. 
Etxekoak.
Andoain

zorionak 
ekiñe 
Kaixo bihotza! 7 
urte zoragarri bete 
zenituen azaroaren 
17an. Muxu 
potoloak amoñi, 
oxaba, Jaio eta 
Elurtxiren partez. 
Andoain

zorionak 
Malen Lizarribar 
Pestañak 5 urte 
bete zituen 
azaroaren 21ean. 
Zorionak maitia, 
muxu handiak 
etxekoen  
partetik.
Andoain

zorionak 
azaroaren 28an 
bi urte beteko 
ditu odei Traore 
Eizmendi bihurri 
politak. Segi dantzari 
eta alai. Muxu 
potoloak etxekoen 
partez. 
Amasa-Villabona

zorionak 
anek 3 urte beteko ditu azaroaren 
25an eta bere osaba davidek 19an 
bete zituen. Muxu asko eta besarkada 
handi bat bioi familia guztiaren partetik!! 
Muakkk. 
Andoain

zorionak 
Garazi-aner, aner-Garazi, 16+12, 12+16, 
berdin-berdin 28 haize-zirimola goxo 
eta leun!
Andoain

Odol-   
emaileak
 AndoAin

abenduak 13, asteartea. 
18:30-20:30, anbulatorioa.

 AmAsA-VillAbonA

abenduak 30, ostirala. 
18:00-20:30, anbulatorioa.

Merkatu txikia
irakasle espezializatuak frantses 
hizkuntza eskolako azterketak 
prestatzeko klaseak ematen ditu  
693 692 823 / 943 008 059, 
Marta

Merkatu txikian parte hartzea oso 
erraza da, eta doakoa.  
diseinua@aiurri.eus   
whatsappez: 619 163 537

Zinema
amaSa-villabona
HelduentZAt

Kalebegiak 
azaroak 26, lar. 22:00. 
azaroak 27, ig. 19:30. 
azaroak 28, astear 21:00.

HAurrentZAt

Zikoinak.   
azaroak 26 eta 27. 17:00

andoain bastero
HelduentZAt

Sully 
azaroak 26, lar. 19:30, 22:00. 
azaroak 27, ig. 19:30. 
azaroak 28, astel. 19:30, 22:00.

HAurrentZAt

Ozzy.  
azaroak 26 (eusk) eta 27. 17:00.

Larraulgo Kultur Astea
Azaroak 25, ostirala
20:00 Putinen guardasola antzezlana  
San Esteban elizan.

Azaroak 26, larunbata
09:00 Urte hasieran hasitako linuaren prozesuari 
amaiera emango zaio erakustaldia eginez.
18:00 Break dance emanaldia eta ikastaroa  
Txino eta neked-en eskutik.

Azaroak 27, igandea
11:30 Mendi ibilaldia plazatik abiatuta. ibeltz 
burdinola, Txuringadi errota edota Sansonen 
harria ikusi eta auzolanean egindako zubietatik 
igaroko dira parte hartzaileak.
18:00- 20:00 2017ko egutegiaren argazki 
aukeraketa udaletxeko atarian eta dina 7 taldeak 
antolatutako “Binilozko Euskal diskoak” erakusketa 
ikusteko aukera Ekomuseoan.

benitO
HARATEGIA  -  URDAITEGIA

Arroa Kalea, 4
✆ 943 691 350    
VILLABONA

•	Somier 
elektrikoak 

•	Koltxoi 
biskoelastikoak 

•	Altzari 
osagarriak

JOSEBA
altzariak

Kaletxiki, 10 - ANDOAIN • 943 590 761 • mueblesjoseba@hotmail.com

demografia

agenda   aZaroarEn 25ETiK aUrrEraKo HiTZordUaK

Mendizaletasuna
 AmAsA-VillAbonA (Aizkardi)

Mendi ibilaldia amasamendin 
barrena. azaroak 27, igandea. 
olaederra kiroldegia, 08:30.

Zestoa-Kakoeta-Erlo-Zestoa. 
abenduak 18, igandea.

 AndoAin (euskalduna)

Unza-Balcon del 
nervion-Marinda-Sta Eulalia. 
abenduak 4, igandea.

Kontrabandisten bidea, 9. etapa: 
Biriatu-Hondarribia.  
abenduak 11, igandea.

Ipuina
 ZiZurkil

ostiralero ipuinaren tartea, 
liburutegiko Haur txokoan, 17:45.

 VillAbonA

Haurrekiko harreman afektiboa, 
emozionala nahiz literarioa 
garatzeko ipuinen tailerra Pello 
Añorgaren eskutik. 0-7 urte 
bitarteko haurren gurasoentzat 
batik bat. doan. azaroak 29-30.

Ikus-
entzunezkoa
 AmAsA-VillAbonA

Nun-eko espedizioa India. 
iñigo Lizarribar, Mikel Legarreta 
eta ibon Zabala. aizkardiren 
XXXiii. Mendi astearen baitan. 
azaroak 24, osteguna. 
Gurea antzokia, 20:00. doan. 
ondoren, iX. argazki rallyko 
sari-banaketa.

Musika
 AndoAin

Susana Cencillo akordeoi eta 
Mirari Irurzun biolin-jotzaileen 
emanaldia.  
azaroak 26, larunbata.  
Basteroko auditorioa, 20:00.

andoaingo Udal musika 
eskolako bandaren eta 
abesbatzaren emanaldia. 
azaroak 27, igandea. Basteroko 
auditorioa, 12:30.

Labèque ahizpen piano 
kontzertua.  
abenduak 9, ostirala, 
Bastero, 20:00.

Tailerra
 ZiZurkil

Gabonetako apaingarrien 
tailerra, 7 urtetik gorako 
haurrei zuzenduta. ostiraletan. 
17:30-19:30, Plazida otaño 
liburutegia.

Memoria tailerra. 
asteazkenetan hamabostean 
behin. iriarte kultur etxea, 
18:30-20:00. Prezioa: 75€. 

Antzerkia
 VillAbonA

E, petrel!, Julio Villarrekin 
solasean. aizkardi mendi 

27 
iGandEa

Pailazoak
AsteAsu
Kiroldegia
11:00

25 
oSTiraLa

Tailerra
ZiZurkil
Gabonetako apaingarriak
Plazida otaño, 17:30

9 
oSTiraLa

Kontzertua
AndoAin
Labèque ahizpak
Bastero, 20:00

Kontzertua
taldearen Mendi astearen baitan. 
azaroak 25, ostirala.  
Gurea, 21:00. 8 €.

 AndoAin

Elegy, Gehiturekin elkarlanean. 
abenduak 16, ostirala.  
Basteroko auditorioa, 21:30.

Parekidetasuna
 eskuAldeA

Emakumeenganako indarkeriaren 
kontrako nazioarteko eguna. 
azaroak 25, ostirala.

Pailazoak
 AsteAsu

Pirritx, Porrotx eta Marimots 
pailazoen eskutik, ‘Tipi-tapa 
korrika!’ emanaldia.  
azaroak 27, igandea. 11:00 
asteasuko kiroldegia 
Sarrerak salgai: Mattin 
liburudenda eta Villabonako 
Basajaun liburudenda, 7€.
 
 AndoAin

Txirri, Mirri eta Txiribiton 
pailazoen eskutik, ‘Patxistein 
doktorea’ emanaldiaren 
estreinaldia.  
abenduak 18, igandea.  
Basteroko auditorioa, 17:00.

Erakusketa
 ZiZurkil

Gotzon Huegun artistaren 
taila eta erakusketa erakusketa. 
‘Zentzumenen berpiztea’.  
Urtarrilaren 5a arte. 

 AndoAin

Begirada bi.  
ainhoa Zubillaga, iñaki Salvador eta  
olatz Saitua musikari eta kantariekin.  

azaroak 25, ostirala.  Bastero, 20:00. doan

Baserriko haragia
Urdaitegi berezia
Bulandegi bidea, 1. zIzUrkIL

943 69 62 42
kaleberria, 6 behea - andoain  
artekaritza@agencia.axa-seguros.es
% 943 590 814   |   faxa: 943 592 403

aranburu
artekaritza | aseguruak | aholkularitza

hitzorduak

212016ko azaroaren 25a



AzkenA

Ipuinak bizi dituzte eta ama 
izan aurretik ere, ipuin ilustra-
tu ugari erosten zituzten biek, 

izugarri gustatzen zaizkielako eta 
euren “bizioa” delako. Gerora, 
haurrak izandakoan, oraindik eta 
gehiago, noski. Mari Asun Landa 
idazleak erakutsi zion haur eta 
gazte literatura bizitzen Lurdesi 
eta tarteka, ipuin kontalari aritzen 
da Otaño eskolan, “oso gogoko dut 
ipuinek umeak zein zoriontsu egi-
ten dituzten ikustea eta istorioak 
kontatzea merezi dutela uste dut”, 
azaldu du. Aurrez antzerkian 
ibilita, jendaurrean aritzeko lotsa 
galdua du Idoiak, hala ere ipui-
nak kontatzera edonork animatu 
beharko lukeela uste du, “materiala 
ona bada, umeak berehalakoan 
sartzen baitira ipuinaren baitan”. 
Haurren hezitzaile izanda, egu-
neroko lanean ere egokitzen zaio 
ipuin kontalari aritzea.

kontaketa, 
oStiralero
Iaz, Plazida Otaño Aiztondoko 
liburutegiak Zizurkilgo plazan 

Ipuinaren unibertsoan 
barrena Zizurkilen
Ipuinen mundu magikoan barneratzea gogoko dute Idoia Barandiaran eta 
Lurdes Gorostegik. Ekimen erakargarriak jarri dituzte abian liburutegian.

ateak zabaldu zituenean, leku 
argitsu eta polit horri erabilera 
eman nahi ziotela erabaki zuten 
bi elkarrizketatuek. Inaugurazio 
egunean, herriko ikastetxeetako 
guraso elkarteetako kideekin 
harremanetan, ipuin kontaketa 
saioak antolatu zituzten eta egi-
tasmoak harrera bikaina izan zuela 
ikusita, astean behin, Ipuinaren 
tartea izenburupean, ipuin konta-
keta saioa antolatzeari ekin zioten. 
Beraiek egin zuten lehen kontaketa, 
baina herriko pertsona ezberdinak 
ipuinak kontatzera animatzea zu-
ten helburu eta ondo baino hobeto 
lortu zuten, apiriletik ekainera 
bitartean ez baitzen kontalaririk 
errepikatu. Euskaraz ez ezik, gaz-
telaniaz eta ingelesez ere kontatu 
izan dira ipuinak eta saio bakoitza 

ezberdina bezain polita izan dela 
aitortu dute. “Saioa osatzeko beste 
inor ez balego, Lurdesek eta biok 
hartua dugu konpromisoa, baina 
orain artean ez dugu halako beha-
rrik izan”, adierazi du Idoiak, oso 
harrera ona duela ekimenak eta 
beti animatzen dela norbait. Iazko 
ikasturtean asteazkenetan izaten 
zen Ipuinaren tartea. Aurtengoan, 
ostiraletan, 17:30etan hasita. 

“Haurrak oso gustura etortzen dira. 
Haur txokoa bost urtera arteko 
haurrei zuzenduta badago ere, 
adin guztietako pertsonak gertura 
daitezke ipuin kontaketetara. Ipuin 
bakoitzari norberak ateratzen dio 
bere zukua”, Lurdesen esanetan. 
Ekimenaren oinarrizko helburua, 
literaturzaletasuna bultzatzea da; 
haurrak liburutegira gerturatu eta 
umetatik liburuekin disfrutatzen 
ikasaraztea, hain zuzen.

ipuina, familian
Asteroko saioak ez ezik, hilabetean 
behin ‘Ipuinen unibertsoa familian’ 
ekimena ere jarri dute abian. “Gure 
gogoa zen. Orain artean ez zen la-

 Adin guztietako 
pertsonentzat 
aberasgarriak dira 
ipuinak” 

idoia barandiaran eta lurdes gorostegi zizurkildarrak, aiztondoko liburutegiko haurren txokoan.

runbatetan liburutegirik zabaltzen 
eta irekitzen hasitakoan, espazio 
hori aprobetxatu egin nahi genuen; 
bai guretzat eta baita umeentzat 
ere”, diote. Liburutegiaren inaugu-
razio eguneko saioa erreferentzia 
moduan hartuta, herriko guraso 
elkarteetara jo zuten lehenik eta, 
pixkanaka, herriko talde eta eragile 
ezberdinekin, hilean behin familiei 
zuzendutako ipuinen tartea an-
tolatzen dute. Lehenengo saioan 
ipuinen sorkuntza tailerra bideratu 
zuten. Azaroaren 19an izan zen 
bigarrena eta Zizurkil goiko San 
Millan eskolako kideek bideratu 
zuten, kontaketa eta ilustrazioa 
uztartuz. Abenduan bertsoarekin 
lotuko dute ipuina eta dagoeneko 
Zizurkilgo nahiz Asteasuko ikas-
tetxeetan ari dira haurrak saioa 
prestatzen. Martxora begira, Aizan 
talde feministak hartuko du saioa 
osatzeko ardura, Emakumearen 
Nazioarteko Egunaren harira. 

“Ekimena bailarako herritarrekin 
batera eraman nahi dugu aurrera, 
bakoitzak asko baitauka eskain-
tzeko”, Idoiaren ustez. Aurrera 
begira ere ideia mordoa dute: ipuin 
klasikoak, ipuin musikatuak edota 
kultur ezberdinetako ipuinak 
lantzeko… Lerro hauek irakurrita, 
ordea, inori beste ideiaren bat 
bururatuko balitzaio, ekarpenak 
jasotzeko gogoz daudela jakinarazi 
du Lurdesek. Nahi duen ororentzat 
ekimen irekia dela. 

ipuinaren onurak
Ipuinek haurrengan alderdi po-
sitibo asko lantzen laguntzen 
dutela uste dute biek ala biek. Ipuin 
kontalariaren eta haurraren artean 
harreman berezia sortzen dela 
dio Idoiak. “Ipuinek haurrengan 
sentimendu ugari sortzeaz gain, 
euren bizitza ipuinean ispilatuta 
ikusten dute eta hainbat beldur 
gainditzeko oso lagungarriak dira”. 
Gurasoentzat ere baliagarriak di-
rela zehaztu du, egoera ezberdinak 
landu ahal izateko. Eta zer esanik 
ez hizkuntzaren garapenerako. 
Lurdesek, ipuinak amesteko direla 
zehaztu du, eta haiekin gozatzen 
den bitartean, zeharka balore 
mordoa lantzen dela. “Adina-
ren arabera, ipuin bakoitzaren 
irakurketa ezberdina egingo du 
bakoitzak, baina adin guztietako 
pertsonentzat aberasgarriak dira, 
eta kulturaren edota ohituren 
transmisiorako lagungarriak; baita 
ahozkotasuna edota kantugintza 
lantzeko ere”. 

hurrengo Saioak
•	 Ipuinaren tartea.  

Ostiralero, 17:45etan.
•	 Ipuinaren unibertsoa 

familian. Abenduan: ipuina 
eta bertsoa

11:15ean Juanita Alkain Plazan bilduko gara.
 Ondoren, Kalejira trikitilari eta 
 Erraldoien konpartsarekin, 
 Kale nagusian zehar, Zumea plazaraino.

12:00etan Ekitaldi berezia, Zumea plazan 
• Txalapartariak
• Imanol Urbietari omenaldia
• Abeslariak
• Musikariak
• Dantzariak
• Talogileak
• Argitxoren bisita
• Bukaera borobila

Abenduak 3, larunbata

“eguraldi txarra egingo balu,  
ekitaldia zuMea Plazan burutuko da”.

Noiz:  

Abenduaren 2an,  
ostiralarekin.
Non:   
Andoaingo BASTERO  
Kulturgunean.
Ordua:  21:30
Sarrera 12€

SARRERAK SAlgAi: 
ANdOAiN: Ernaitza, delgado eta Stop. 
ASTEASu: Mattin liburudenda. 
ZiZuRKil: Egarri eta iriarte.
AMASA-VillABONA:  
Amasa kafetegia eta iturrigoxo. 
uRNiETA:  
Bikain okindegia (plaza).

ANDOAINGO UDALA AIUrrI

Babesle:Laguntzaile:


